
Nagħti l-kunsens tiegħi.

(L.S.) GEORGE VELLA
President

20 ta’ Marzu, 2020

ATT Nru IX tal-2020

ATT sabiex jemenda l-Att dwar il-Professjoni tal-Counselling,
Kap. 538.

IL-PRESIDENT, bil-parir u l-kunsens tal-Kamra tad-Deputati,
imlaqqgħa f’dan il-Parlament, u bl-awtorità tal-istess, ħareġ b’liġi dan
li ġej:-

Titolu fil-qosor.

Kap. 538.

1. It-titolu fil-qosor ta’ dan l-Att huwa l-Att tal-2020 li
jemenda l-Att dwar il-Professjoni tal-Counselling, u dan l-Att għandu
jinqara u jinftiehem ħaġa waħda mal-Att dwar il-Professjoni tal-
Counselling, hawn aktar ’il quddiem imsejjaħ "l-Att prinċipali".

Emenda tal-
artikolu 2 tal-
Att prinċipali.

2. L-artikolu 2 tal-Att prinċipali għandu jiġi emendat kif ġej:

(a) fit-tifsira "counselling bi speċjalizzazzjoni",
minnufih wara l-kliem "mhux anqas minn 30 ECTS" għandhom
jiżdiedu l-kliem "f’livell 7 tal-Malta Qualifications
Framework";

(b) minnufih wara t-tifsira "counselling bi
speċjalizzazzjoni" għandha tiżdied it-tifsira ġdida li ġejja:

" "counselling trainee" tfisser persuna li tkun
reġistrata fir-reġistru ta’ counselling trainees miżmum
mill-Kunsill u li qed issegwi taħriġ fil-professjoni tal-
counselling rikkonoxxut mill-Kunsill, skont l-artikolu
24;";

(ċ) fil-verżjoni bl-Ingliż tat-tifsira "the course",
minnufih wara l-kliem "personal development" għandhom
jiżdiedu l-kliem " , research";

(d) fit-tifsira "il-Kunsill" il-kliem "dwar il-" għandhom
jiġu sostitwiti bil-kelma "għall-";

(e) fil-paragrafu (b) tat-tifsira "prattika", minnufih wara
l-kliem "minn min ikun reġistrat" għandhom jiżdiedu l-kliem
"mill-Kunsill"; 

(f) fit-tifsira ''superviżur tal-counselling'' il-kliem
"jkollha taħriġ" għandhom jiġu sostitwiti bil-kliem "tkun ħadet
taħriġ f’superviżjoni fil-Counselling" u l-kliem "fis-superviżjoni
tal-councellors" għandhom jiġu sostitwiti bil-kliem "f’livell 7
tal-Malta Qualifications Framework,"; u

(g) fit-tifsira ''warrant temporanju" il-kliem "iżda li ma
jkollhiex esperjenza xierqa ta’ prattika fil-professjoni tal-
counselling" għandhom jiġu sostitwiti bil-kliem "u li tista’
tipprattika l-professjoni tal-counselling taħt superviżjoni minn
superviżur tal-counselling u skont linji gwida mill-Kunsill". 

Emenda tal-
artikolu 3 tal-
Att prinċipali.

3. Fil-paragrafu (b) tas-subartikolu (4) tal-artikolu 3 tal-Att
prinċipali l-kliem "kif imsemmi fis-subartikolu ta’ qabel dan."
għandhom jiġu sostitwiti bil-kliem "kif imsemmi fis-subartikolu ta’
qabel dan:"; u minnufih wara għandu jiżdied il-proviso ġdid li ġej:

"Iżda meta persuna tkun qed tipprattika l-professjoni tal-
Counselling fuq bażi part-time u ma tagħmilx elf (1,000) siegħa
ta’ counselling taħt is-superviżjoni ta’ superviżur tal-counsellors
fi żmien sitt (6) snin, din il-persuna tista’ titlob lill-Kunsill għal
estensjoni ta’ dan iż-żmien.".

Emenda tal-
artikolu 4 tal-
Att prinċipali,

4. L-artikolu 4 tal-Att prinċipali għandu jiġi emendat kif ġej:

(a) is-subartikolu (1) tiegħu għandu jiġi emendat kif ġej:

(i) il-kliem "dwar il-", inklużi fin-nota marġinali

tiegħu, għandhom jiġu sostitwiti bil-kelma "għall-";

(ii) fis-subparagrafu (ii) tal-paragrafu (a) tiegħu,
wara l-kliem "minn fost is-settur pubbliku" għandhom
jiżdiedu l-kliem "u l-membru l-ieħor ikun jirrappreżenta lil
dik l-Assoċjazzjoni illi tkun tħaddan fiha l-akbar numru ta’
Counsellors f’Malta u Għawdex";

(iii) fis-subparagrafu (iii) tal-paragrafu (a) tiegħu,
il-kelma "seba’" għandha tiġi sostitwita bil-kelma
"ħames"; u

 (iv) fil-paragrafu (ċ) tiegħu, minnufih wara l-kliem
"counsellor wieħed" għandhom jiżdiedu l-kliem
"b’warrant sħiħ fil-professjoni tal-counselling" u
minnufih wara l-kliem "il-Fakultà għat-Tisħiħ tas-Soċjetà
fl-Università ta’ Malta" għandhom jiżdiedu l-kliem "u li
għandhom warrant temporanju jew warrant sħiħ fil-
professjoni tal-counselling"; 

(b) fis-subartikolu (6) tiegħu, fil-verżjoni bl-Ingliż, il-
kliem "original engagement" għandhom jiġu sostitwiti bil-
kelma "seat"; u

(ċ) fis-subartikolu (7) tiegħu, fil-verżjoni bl-Ingliż, il-
kelma "present" għandha tiġi sostitwita bil-kliem "in order".

Emenda tal-
artikolu 5 tal-
Att prinċipali.

5. Minnufih wara s-subparagrafu (vi) tal-paragrafu (d) tas-
subartikolu (1) tal-artikolu 5 tal-Att prinċipali għandu jiżdied is-
subparagrafu ġdid li ġej:

"(vii)  Reġistru tal-Counselling Trainees;".

Emenda tal-
artikolu 6 tal-
Att prinċipali.

6. Fil-proviso tas-subartikolu (10) tal-artikolu 6 tal-Att
prinċipali l-kliem "uffiċjali fid-diplomazija jistgħu jużaw il-kelma
"Counsellor" " għandhom jiġu sostitwiti bil-kliem "uffiċjali fid-
diplomazija jistgħu jużaw it-titolu "Counsellor" ".

Emenda tal-
artikolu 13 tal-
Att prinċipali.

7. Fis-subartikolu (3) tal-artikolu 13 tal-Att prinċipali l-kliem
"mill-Kunsill u ma’ dik ir-reġistrazzjoni" għandhom jiġu sostitwiti bil-
kliem "mill-Kunsill. Dik ir-reġistrazzjoni".

Emenda tal-
artikolu 20 tal-
Att prinċipali.

8. L-artikolu 20 tal-Att prinċipali għandu jiġi emendat kif ġej:

(a) fis-subartikolu (2) tiegħu l-kliem "Għall-finijiet tal-
artikolu 3(3)(d), kull" għandhom jiġu sostitwiti bil-kelma "Kull";

(b) fil-paragrafu (a) tas-subartikolu (3) tiegħu,
minnufih wara l-kliem "ikollha kwalifika ta’ diploma"

għandhom jiżdiedu l-kliem "f’livell 7 tal-Malta Qualifications
Framework"; u 

(ċ) fis-subartikolu (4) tiegħu l-kliem "Fakultà tal-
Edukazzjoni" għandhom jiġu sostitwiti bil-kliem "Fakultà għat-
Tisħiħ tas-Soċjetà".

Emenda tal-
artikolu 23 tal-
Att prinċipali.

9. L-artikolu 23 tal-Att prinċipali għandu jiġi emendat kif ġej:

(a) fis-subartikolu (1) tiegħu l-kliem "sitt xhur"
għandhom jiġu sostitwiti bil-kliem "sitta u sittin xahar"; u

(b) minnufih wara s-subartikolu (2) tiegħu għandu
jiżdied is-subartikolu ġdid li ġej: 

"(3) Persuna tikkwalifika biex titniżżel fir-
Reġistru tal-Counselling Trainees biss jekk dik il-
persuna:

(a) tkun ċittadina ta’ Malta jew tal-UE, jew
xort’oħra tkun legalment intitolata jew awtorizzata
biex taħdem f’Malta;

(b) ikollha kondotta tajba u jkollha karattru
morali tajjeb;

(ċ) ikollha kapaċità sħiħa legali; 

(d) tkun kisbet grad ta’ Baċellerat
f’dixxiplina ta’ xjenza umana u/jew soċjali; u

(e) tkun qed issegwi taħriġ fil-Counselling
fil-grad ta’ Masters rikonoxxut mill-Kunsill.

(4) Persuna ma tistax tiffunzjona bħala
Counselling Trainee jekk din ma tkunx reġistrata fir-
Reġistru tal-Counselling Trainees.".

Mgħoddi mill-Kamra tad-Deputati fis-Seduta Nru 310 tas-16 ta’
Marzu, 2020.

ANĠLU FARRUGIA
Speaker

RAYMOND SCICLUNA
Skrivan tal-Kamra tad-Deputati

VERŻJONI ELETTRONIKA




